
	Прави разлика меѓу физички промени и хемиски реакции.

 Опишува хемиски врски како сили кои ги држат честичките заедно.
	Сите ученици разликуваат физички промени и хемиски реакции

Повеќето ученици  знаат дека при 

физичка промена, хемиските врски меѓу атомите ниту се кинат, ниту пак се образуваат нови. Додека при  хемиската промена подразбира кинење и образување хемиски врски   

Дел од учениците опишуваат хемиски врски како сили кои ги држат честичките заедно.


	Започнете го часот на тој начин што ќе направите меурчиња од сапуница и гледајте како тие пукаат. Дали ова е физичка или хемиска промена? Од каде знаете?

Демонстрирајте им на учениците или пуштете им видео снимка од експериментот со „пастата за заби за слон“. Дали ова е хемиска или физичка промена? Од каде знаете?

Ова е можност да се осврнете повторно на знаците на хемиска реакција за кои се учело на претходниот час.
Објаснете дека во експериментот со „пастата за заби за слон“ водород пероксидот се претвора во вода и кислород. 

Со помош на пластелин во различни бои и стапче за коктел учениците изработуваат модели на молекулите од водород пероксид, вода и кислород. (Пред да започнете со оваа активност, објаснете им дека стапчето за коктел ќе ја претставува хемиската врска меѓу два атома. Дадете им ја структурата на молекулите од водород пероксид, вода и кислород.) 

Што се случува со молекулата на водород пероксид? Како тој се претвора во вода и кислород? 

Учениците ги користат своите модели за да ги прераспоредат атомите и да образуваат нови супстанци. Што се случува со врските? 

Извлечете како клучен концепт дека при хемиска промена некои хемиски врски се кинат и се образуваат нови хемиски врски. 

Учениците во своите тетратки цртаат и изработуваат дијаграми за реакцијата на водород пероксидот при која се образува вода и кислород. 

Сега со помош на модели на молекули на вода покажете што се случува кога коцката мраз се топи (односно кога водата врие). Што се случува со врските? Дали е тоа хемиска реакција? 

Извлечете како заклучок дека при физичка промена, хемиските врски меѓу атомите ниту се кинат, ниту пак се образуваат нови. 

Заклучете дека хемиската промена подразбира кинење и образување хемиски врски.

	Раствор од сапуница. Водород пероксид (150 ml), прехранбена боја (опционално), течно средство за миење садови, сув квасец (1 пакетче), висока мензура или големо празно шише од вода. Ставете го водород пероксидот во пластичното шише и додадете малку прехранбена боја, доколку користите, а потоа додадете течно средство за миење садови.
Во посебна шолја измешајте го квасецот со малку топла вода и промешајте ги. Додадете го квасецот во водород пероксидот и тргнете се настрана. Откако ќе заврши реакцијата, учениците ќе може да ја почувствуваат пената и да ја забележат топлината што се создава при реакцијата. 
Видео од експериментот https://youtu.be/ezsur0L0L1c
Пластелин во различни бои, стапчиња за коктел.
Модели на молекули на вода

	Организирање: Детали за диференцијација /групи/улога на возрасни (поврзани со активности)
	Белешки/можности за проширување на знаењето/ домашна работа 
	Клучна терминологија

	Наставникот:  планира организира мотивира координира контролира поттикнува интеракција,покажува грижа и одговорност.

Ученикот: Истражуваат  и донесува логични заклучоци, дискутира, споделува идеи, идентификува хемиски врски изработува модели на  соединенија

Наставни методи: говорен ,  демонстративен, истражување

Наставни техники:бура на идеи, практична работа

Формативно оценување: усна повратна информација
	Забелешка за безбедност: мора да се носи заштита на очите. При овој експеримент, добиениот продукт многу се шири, па затоа, најдобро би било да се изведува во пластично корито каде ќе може да ја собере пената.
	физичка промена хемиска промена супстанца

 хемиска врска топлина 

набљудува објаснува предложува дискутира разликува предвидува истражува заклучува


[image: image1.png]obrazovanie



Александра Блажевска, ООУ „Јан Амос Коменски“, Скопје                                   

